
Bartimayo alikuwa kipofu, akiketi kando ya barabara 
karibu na Yeriko.  Alikuwa ombaomba.  Inawezekana 
watu wenye huruma walimpa sarafu ndogo au kipande 
cha chakula walipokuwa wakipita.  Bartimayo 
hakuweza kufanya kazi kwa vile hakuweza kuona.  
Aliweza tu kuomba msaada. 



Siku moja, barabara ilikuwa imejaa watu wengi.  
Bartimayo alisikia nyayo za miguu mingi.  Jambo lisilo 
la kawaida lilikuwa linatokea.  Mara kipofu akajua ni 
nini kinaendelea.  Yesu wa Nazareti alikuwa mjini.  
Umati wa watu ulikusanyika kumuona Yesu na kumsikia.



"Yesu, Mwana wa Daudi, 
unirehemu!"  Kwa nini 
Bartimayo alilia kwa sauti?  
Kwanini alifikiri kuwa Yesu 
angeweza kumsaidia?  Labda 
alisikia kuhusu wengine 
ambao Yesu aliwaponya.  
Wengine walikuwa viziwi, 
wengine bubu, wengine vilema 
– na wengine vipofu, kama 
alivyokuwa yeye.  "Mwana wa 
Daudi, unirehemu," 
Bartimayo alipaza sauti 
tena na tena.  Sauti yake 
ilitoka ikiwa na tumaini.



Bartimayo alikuwa na 
uhakika wa jambo 
moja.  Kama hatapata 
msaada sasa, pengine 
hataweza kupata 
nafasi nyingine tena.  
Pengine Yesu hatapita 
tena njia hiyo. 



Bartimayo 
alitakiwa kufika 
alipo Yesu.  
Lakini watu 
hawakumpa 
nafasi.  "Shiiii!"  
walisema.  
Walimuonya 
anyamaze.



Lakini Bartimayo hakunyamaza.  
Alizidi kupiga kelele.  Ghafla 
Yesu akasimama!  Akasikiliza!  
Akaamuru huyo mtu kipofu 
aletwe kwake!  "Jipe moyo," watu 
walimwambia Bartimayo.  "Inuka.  
Anakuita."



Bartimayo alitupa kando vazi lake, akainuka na 
kumuendea Yesu.  



"Unataka nikufanyie nini?"  Yesu 
aliuliza.  Ungejibuje?  Ungeomba 
kupewa pesa nyingi au nguo nzuri 
mpya?  Je, hicho ndicho Bartimayo 
alitaka?



Hapana, kipofu Bartimayo hakumuomba 
Yesu ampe dhahabu au nguo 

nzuri.  Unajua alichotaka.  



"Bwana, nipate kuona."  Bartimayo alitaka kuona!  
Kuona miti na ndege na uzuri wote wa uumbaji wa 
Mungu.  Alitaka kuona ili ajihudumie mwenyewe 
badala ya kuwa ombaomba.  



Kisha Yesu alimwambia Bartimayo: "Upate kuona.  
Imani yako imekuokoa."



Mara akaweza kuona, na kumfuata Yesu.  Alichoweza 
kusema ni "Mungu ni wa ajabu!  Ameniponya!"  Ulikuwa 
ni wakati wa pekee 
sana kwa 
Bartimayo.



Watu wote walipoona 
kilichofanyika, wakamsifu 
Mungu.  Kwa mara 
nyingine tena, walikuwa 
wameona uwezo wa ajabu 
wa Mwana wa Mungu, 
Yesu, akimpa kuona 

maskini kipofu 
aliyekuwa 
ombaomba.  



Yesu Amponya Kipofu

Hadithi kutoka katika Neno la Mungu, Bibilia,

inapatikana katika

Marko 10, Luka 18, Yohana 9

"Kufafanusha maneno yako kwatia nuru." 
Zaburi 119:130



Mwisho



Hii hadithi ya bibilia inatueleza kumhusu Mungu wetu 
wa ajabu aliyetuumba na anayetaka tumjue.

Mungu anajua tumetenda mambo mabaya, anayoyaita dhambi.  
Adhabu ya dhambi ni mauti, lakini Mungu anakupenda sana hata 

akamtuma Mwana wake wa pekee, Yesu, Ili afe msalabani na 
aadhibiwe  kwa dhambi yako.  Alafu Yesu akafufuka na kuenda 
nyumbani mbinguni!  Ukimwamini Yesu na kumwomba msamaha 

kwa dhambi yako, Atakusamehe!  Yesu atakuja na kuishi 
ndani yako, na utaishi naye milele. 

Kama unaamini huu ni ukweli, Tamka maneno haya kwa Mungu: 
Mpendwa Yesu, ninaamini kuwa wewe ni Mungu, na ulifanyika 

mtu ili ufe kwa ajili ya dhambi zangu, ili niwe na maisha mapya, 
na siku moja nitaenda kuwa nawe millele.  Nisaidie nikutii 

na niishi kwa ajili yako kama mtoto wako.  Amina.

Soma bibilia na uzungumze na Mungu kila siku!  Yohana 3:16

